
NJOELKEDASSH MAURTUAN 

MAANAGIERTESE 

 
 

1. Eakerh / organisasjovne:  
 

Raarvihken tjïelte maanagïertem eakede jih dan laaken- «Lov om barnehage av 17 juni 2005», 

jih njoelkedassi mietie stuvresåvva mij dovne Maahtoedepartemeente tïjjeste tæjjan 

nænnoståvva. 

 

Tjïelten åejvieladtjeraerie dïedtem maanagïerten reeremistie åtna. Byjjenimmiegoevtese dam 

administratijve dïedtem guadta. 

 

Maanagïerte edtja aktem eejhtegeraeriem utnedh jih aktem ektiedimmiedåehkiem. ( vuartesjh. 

Maanagïertelaake §4).  Maanagïertelaaken § 4 mietie edtja seamma jïjnjh eejhtegh goh 

barkijh ektiedimmiedåehkesne tjahkasjidh. Man gallesh edtjieh dåehkesne tjahkasjidh lea man 

stoerre dïhte maanagïerte/ skuvle. 

 

 

2. Ulmie/ Sisvege: 
 

Maanagïerte edtja eejhtegi gujmie maanaj evtiedimmiem- jih darjomenuepide vaarjelidh. 

Vuartesjh Maanagïertelaake § 2. «Maanagïerten sisvege». 

Lahtese: «maanagïerte edtja…, funksjovnedaltese, mejtie nïejte jallh påajke, sosijaale, etihke 

jih kultuvren . Daesnie aaj saemiej maanaj gïele jih kultuvre…..» 

 

 Maanagïerte edtja viehkiehtidh jaahkoem evtiedidh. (vuartesjh maanagïertelaakem § 1) 

 

 

3. Gaahpoetïjjh jih eejehtimmie: 

 
Maanagïertejaepie aalka mïetsken 1-b jih orreje jaepien mænngan snaltjen 31-b. 

Maurtuan maanagïerte lea gaahpode abpe jaepiem, gaahpode vaenemes 11 askh jaepesne. Jis 

ij leah daerpies gaahpode utnedh, dle maehtebe steegkedh. Giesege maanagïerte 

steegkeldahkesne jis vaenebh maanah goh golmesh. Maanagïerte gaahpode gaskoeh 07.30 – 

16.30. Jis daerpies varkebe geehpedh, maehtebe geehpedidh ts 06.45, bïeljelh dle 

maanagïerten barkijidie. 

 

Maanagïertebeijjie ij åadtjoeh guhkebe årrodh goh 9 tæjmoeh fïerhten biejjien. Maanah 

tjuerieh vaenemes 3 våhkoeh giesie-eejehtimmiem utnedh. Maanah mah skuvlem aelkieh, 

tjuerieh eejehtimmiem vaeltedh 3 våhkoeh åvtelen maanagïertejaepie orreje, minngemes 

snjaltjen 10-b. Tjoerede bïeljelidh åvtelen voerhtjen 1-b gåessie ussjedidie eejehtimmiem 

vaeltedh. 

 

Jis maanide seente veedtjieh, dle tjoerh lissiem/jïjnjebem maeksedh. 

Lissieåasah jis veedtjede maanide mænngan maanagïerte steegkesovveme: 

 

1-30 min  medtie  kr 50,- 



31-60 min  medtie  kr 100,- 

bijjelen 1 tæjmoe medtie  kr 200,- 

bijjelen 2 tæjmoeh medtie  kr 400,- 

 

Daejtie lissieåaside mubpien asken reeknegasse bïejesåvva, jih fulkie sïejhme åeside. 

Jåvleiehkeden, orre jaepie iehkede jïh gaskevåhkoe skijredåarstan åvtelen maanagïerte 

steegkie ts. 12.00. Jåvlestroehten jih påasken maanagïerte gaahpode jis daerpies. Maanagïerte 

steegkeldahkesne fïerhten laavadahken. 

Maanagïerte steegkeldahkesne vïjhte biejjieh jaepesne gosse soejkesjimmiebiejjieh. 

 

 

4. Sijjiem maanagïertesne 
 

Tjoerh sijjiem elektronihkeles dangkodh. Goerem tjïelten hïejmebielesne gaavnh. Maahtah 

sijjiem abpe jaepien dangkodh. 

 

Mijjen  faaleldahkh: 

2 biejjieh fïerhten våhkoe  40% 

2 jih 3 biejjieh fïerhten mubpede våhkoen 50% 

3 biejjieh fïerhten våhkoen  60% 

3 jih 4 biejjieh fïerhten mubpede våhkoen 70% 

4 biejjieh fïerhten våhkoen  80% 

4 jih 5 biejjieh fïerhten mubpede våhkoe 90% 

5 biejjieh våhkosne   100% 

 

Gåarede jeenjebh biejjieh aaj åestedh. Dan bïjre tjoerh pedagogihke åvtehkinie jallh ståvrinie 

latjkedh.  

Ståvroe- jih byjjenimmie goevtesen åvtehke jih muvhth aejkien aaj healsoesåjhtere maahta 

sijjiem vedtedh. 

Maanah mah maanagïertesijjiem åådtjeme, sijjiem utnieh goske skuvlem aelkieh jallh gosse 

tjaaleldh sijhtieh sijjiem sliejhtedh. Tjïelten åejvieladtjeraerie klååkemem dåastode. 

 

 

Moenemetsiehkieh maanagïertesijjiem åadtjodh: 

Maanagïerte gaahpode maanide gaskoeh 0-6 jaepieh. Gosse maanagïertesijjiem faalebe, dle 

edtjebe ussjedidh man båeries dïhte maana, magkeres kultuvreste båata, magkeres 

byjjenimmiem jih evtiedimmiem åtna. Seamma aejkien edtjebe daejtie tsiehkide åejjesne 

utnedh: 

- Mejtie vueliehkåbpoe funksjovnem åtna (vuartesjh maanagïertelaake § 9) 

 

- Vierhtiedimmie mejtie daerpies maanagïertesijjeste (lahtestimmieh PPT:ste, healsoe- 

jih fuelhkeste jih sosijaaleste) 

 

- Maanan jih fuelhkien daarpoe maanagïertesijjiem utnedh (healsoe, bïeljelimmie- jih 

sååkemenuepie, guktie årroeh, trafihke jj) 

 

 

 

 

 



 

 

5. Maanagïertesijjiem sliejhtedh 
 

Tjoerh åvtelen 15 biejjien askesne bïeljelidh sïjhth sijjiem sliejhtedh, dle slööhph  mubpien 

asken åvteste maeksedh. 

Målsome tïjjeste maahta fïerhte goevtesistie dåhkasjehtedh. 

 

 

6. Maaksoe: 
 

Tjïelten ståvroe  maanagïerteåaside nænnoste. Maeksede 11 aski åvteste. Snaltjen asken lea 

åesehts. Jis ih sijjien åvteste maeksieh göökte askine, dle sijjiem dassh. 

Maaksoe åerpienistie lea bielie åasa akte maaneste. 

Jis skïemtje guhkebe goh 14 biejjieh, menh vaenebe goh akte aske, dle bielie åasam 

maeksede. Jis skïemtje guhkebe goh akte aske, dle åesehts jis skïemtjepaehperem maahtah 

vuesiehtidh. 

 

 

7. Eejehtimmie  
 

Tjoerh barkijidie bïeljelidh jis ij båetieh.. Jis maana båarhte guhkebem goh 14 biejjieh jih ih 

leah barkijidie bïeljelamme, dle sijjiem dassh. Seamma aaj jis joekehth tïjjh maanagïertese 

båata jih idie dan bïjre bïeljelamme. 

 

8. Beapmoe: 

 
Ikth biejjesne maanagïerte beapmoem steallede. Barkijh beapmoem åestieh. Beapmoem jih 

muerjieh reeknegasse lissiehtibie. 

 

 

9. Areaalenuhtjeme: 

 
Stååkeme jih tjïehtjeleareaale fïerhte maanide ( Maanagïertelaake § 10) 

 

Maanah  båarasåbpoe goh 3 jaepieh båeries…………………4 m2 

Maanah noeregåbpoe goh 3 jaepieh båeries ………………...5,2 m2. 

 

Tjïelten åejvieladtjeraerie maahta daam njoelkedassem naan aejkien sliejhtedh. 

 

 

 

10. Barkijh/ dåehkie: 
Njoelkedasse pedagogihkebarkijidie. ( Njoelkedasse pedagogihken barkiji bïjre §1): 

1 maanagïertelohkehtæjja/ lohkehtæjja fïerhte 14-18 maanide mah båarasåbpoe goh 3 jaepieh 

båeries. 

1 maanagïertelohkehtæjja/ lohkehtæjja fïerhte 7-9 maanah nuerebe goh 3 jaepieh båeries.  

Tjuara tïjje gååvnesidh  åvtehkekasse reeremebarkojde darjodh. Daate tïjje lissine båata. 

 



 

Jeatjah barkijh: 

 
3 assisteente/ maana- jih noerebarkijh 0-3 jaepieh goevtesinie. 

2 assisteente/maana- jih noerebarkijh 3-6 jaepieh goevtesinie. 

Mijjieh barkijidie sjïehtesjadtebe man gellie maanah maanagiertesne. Jis vaenieh maanah, dle 

aaj vaenebh barkijh. Jis naan maanah vuelegåbpoe funksjovnem utnieh, dle kaanne daerpies 

jïjnjebh viehkieh/ barkijh utnedh. 

 

 

Man stoerre dåehkieh: 

 
0-3 goevtesinie 12 maanah 

3-6 goevtesinie 18 maanah 

Jaepeste jaapan joekehth jïjnjh maanah. 

 

11. Healsoe: 
 

Vihkeles hov maanah healsoesåjhteren luvnie dej sïejhme healsoegïehtjedimmine. 

Skïemtje maanah edtjieh gåetesne baetsedh/ årrodh. Jis laaneste, dle lea vihkeles 

maanagïerten åvtehkem bïeljelidh, jih tjuara gåetesne sjïdtedh goske tjaalegem dåaktaristie 

åådtjeme. 

 

 

12. Vyöhkesadtemebarkoeh 
 

Eejhtegeraerie maahta vyøhkesadtemebarkoem maanagiertesne hööltedh. Maanagïerte maahta 

dagkeres barkoem utnedh, jih fïerhten jaepien 10.000 kr dan åvteste åådtje. Ståvroe 

klahkeålmine nænnoste maam edtjieh jaepeste jaapan hæhtadidh. Jis duvrebe sjædta, maam 

lin åådtjeme, dle maanagïerte tjuara dam åasam jïjtje maeksedh. Byjjenimmiegoevtese edtja 

jåvleasken 1- biejjien åvtelen regnskapem barkojste utnedh. Jis dan mænngan båata, dle 

mubpien jaapan budsjedtese båata. Barkijh  90 kr tæjmoem åvteste åadtjoeh. 

Byjjenimmiegoevtese ïebnide maeksieh, jih soejkesje-, burrie jih eekegoevtesen åvtehke 

barkijidie dåhkasjohtehte mah leah viehkiehtamme. 

 

 

13. Nænnoestidh /jarkoestimmie nænnoestimmijste: 

 
Jarkoestimmie nænnoestimmijste tjïelten åejvieladtjeraeresne, tsïengelen 2014 nænnoeste. 

Maahta njoelkedasside jorkestovvedh dej organïste mah leah njoelkedassem nænnoestamme. 
 

 


